
Broj: 01-56/13
Na osnovu člana 25, a u vezi sa članom 50. Statuta Komore magistara farmacije Tuzlanskog kantona, Skupština Komore magistara farmacije Tuzlanskog kantona na I redovnoj sjednici održanoj 20.03.2013.godine, donijela je:

O D L U K U 

o organizaciji i poslovima stručne službe Komore
I OSNOVNE ODREDBE
Član 1.
Ovom Odlukom, u skladu sa Statutom Komore magistara farmacije Tuzlanskog kantona, utvrđuje se djelokrug, rukovođenje Stručnom službom i uređuju druga pitanja od značaja za organizaciju i rad Stručne službe.
Član 2.
Stručna služba obavlja stručne, administrativno- tehničke i druge poslove za potrebe Komore i njenih radnih tijela u obimu i na način utvrđen ovom Odlukom.
Član 3.

Stručnu službu čine sekretar Komore i drugi zaposlenici u skladu sa Statutom i općim aktima Komore.
II DJELOKRUG STRUČNE SLUŽBE
Član 4.
Stručna služba vrši slijedeće poslove:

1. organizuje i obavlja sve stručne i administrativno - tehničke poslove koji se odnose na rad Komore i njenih radnih tijela,
2. obavlja poslove u vezi sprovođenja Statuta, odluka, zaključaka i drugih akata koje donosi Skupština i organi Komore,
3. prati primjenu zakonskih i podzakonskih akata koji se odnose na rad Komore i ostvarivanje njenih ciljeva i zadataka,
4. priprema nacrte općih akata koje donosi Skupština Komore,
5. priprema nacrte općih akata koje donosi Upravni odbor Komore,
6. priprema nacrte općih akata koje donosi Nadzorni odbor Komore,
7. vodi registar članova Komore,
8. vodi evidencije o stručnom usavršavanju članova Komore,
9. obavlja poslove za potrebe Upravnog odbora u skladu s aktima Komore,
10. umnožava nacrte i prijedloge tekstova propisa i druge materijale koje razmatra i donosi Skupština i organi Komore i te propise i akte blagovremeno dostavlja članovima Skupštine i radnim tijelima Komore,
11. pruža stručnu i drugu pomoć članovima Komore u ostvarivanju njihovih prava i dužnosti,
12. vrši i druge poslove koji se odnose na pitanja iz nadležnosti Stručne službe, kao i poslove koje odredi predsjednik Komore i Upravni odbor.
III RUKOVOĐENJE STRUČNOM SLUŽBOM
Član 5.

Poslove i zadatke Stručne službe obavlja sekretar Komore u skladu sa zakonom, ovom Odlukom i Statutom.
Član 6.

Radom Stručne službe rukovodi sekretar Komore, koji u pogledu rukovođenja Stručnom službom ima prava i dužnosti rukovodioca.
Sekretar Komore  predstavlja Stručnu službu i organizuje vršenje svih poslova iz nadležnosti Službe, a ovlaštenja u rukovođenju Službom utvrđena su Statutom Komore.
Sekretar Komore za svoj rad i rad Službe kojom rukovodi odgovoran je predsjedniku Komore i Upravnom odboru. 
Sekretara Komore imenuje i razrješava Upravni odbor, u skladu sa Stautom.

Član 7.

Sekretar Komore po nalogu predsjednika Komore obavlja slijedeće poslove:

· vodi i organizira administrativne poslove Komore,

· vodi zapisnike sa sjednica Skupštine, Upravnog odbora, Nadzornog odbora i Komisija Komore,

· zastupa Komoru u imovinskim i drugim pravnim pitanjima,

· na osnovu pismenog ovlaštenja predsjednika Komore, donosi akta u upravnom postupku,

· odgovoran je za izvršavanje odluka organa Komore,
· obavlja i druge poslove koje mu odredi predsjednik Komore.
Član 8.
Ova Odluka stupa na snagu danom usvajanja od strane Skupštine Komore.

